
2021−ᒥ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᕐᒧᑦ - ᐊᐱᖅᑯᑕᐅᒐᔪᒃᑐᑦ  
 
 
ᑭᓲᖕᒪᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᖅ?  
ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᕐᓂᖅ ᖃᕆᑕᐅᔭᒃᑯᑦ ᖃᐅᔨᓇᓱᖕᓂᐅᕗᖅ ᑕᒪᐃᓐᓂᒃ ᓄᓇᕗᑦ 
ᒐᕙᒪᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᓕᖕᓂᒃ ᓄᓇᕗᒻᒥ.   
 
2021-ᒥ ᖃᐅᔨᓴᖅᑕᐅᔪᑦ ᐱᓕᕆᐊᖑᓲᖑᕗᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ, ᑮᓇᐅᔭᑎᒍᓪᓗ ᐃᑲᔪᖅᑕᐅᓪᓗᑎᒃ 
ᑯᐃᑉ ᑭᒡᒐᖅᑐᖅᑎᖏᑕ ᓄᓇᖃᖅᑳᖅᓯᒪᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᐃᖅᑲᓇᐃᔭᖅᑎᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ. ᐋᖅᑭᒃᑕᐅᓚᐅᖅᓯᒪᔪᖅ ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕗᑦ ᑐᙵᕕᒃᑯᖅ 
ᑎᒥᖓᓐᓄᑦ, ᓄᓇᕗᑦ ᒐᕙᒪᒃᑯᑦ ᐊᒻᒪ ᐱᓕᒻᒪᒃᓴᐃᕕᒃᑯᓐᓄᑦ, ᑲᓇᑕᒥ ᑐᑦᑕᕐᕕᖕᒧᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 
ᓄᓇᕗᒻᒥ.  
 
2021-ᒥ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᖅ ᐊᐃᑉᐸᕆᔭᐅᓪᓗᓂ 
ᐋᖅᑭᒃᑕᐅᓯᒪᓂᐊᖅᑐᖅ. ᓯᕗᓪᓕᖅ ᐱᐊᓂᒃᑕᐅᓚᐅᖅᓯᒪᓪᓗᓂ 2016−ᖑᑎᓪᓗᒍ.  
 
 
ᑭᓱᒥᒃ ᐱᔾᔪᑎᖃᖅᐸ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᖅ?  
ᐅᑯᐊ ᖃᐅᔨᓴᕈᓯᑦ ᑲᑎᖅᓱᖅᑕᐅᓂᐊᖅᑐᑦ ᖃᕆᑕᐅᔭᒃᑯᑦ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 
ᑲᓇᑕᒥ ᒐᕙᒪᒃᑯᓐᓄᑦ ᓄᓇᕗᒻᒥ. ᐊᐱᖅᓱᖅᑕᐅᖃᑦᑕᕐᓂᐊᖅᑐᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᐃᖅᑲᓇᐃᔭᕐᕕᖕᒥ, 
ᐃᓚᓕᐅᔾᔭᐅᓗᑎᒃ ᐃᓕᓐᓂᐊᕈᒥᒋᔭᖏᑦ, ᐱᓕᒻᒪᒃᓴᕈᒪᔭᖏᑦ ᐊᒻᒪ ᐃᖅᑲᓇᐃᔮᖅᑖᕆᓛᕈᒪᔭᖏᑦ.  

ᑐᑭᓯᒋᐊᒐᒃᓴᑦ ᐊᑐᖅᑕᐅᓂᐊᖅᑐᑦ ᑐᓴᒐᒃᓴᐅᑎᑕᐅᓗᑎᒃ ᓄᓇᕗᒻᒥ ᐃᓄᖕᓄᑦ ᐃᖅᑲᓇᐃᔭᖅᑎᑦ 
ᖃᐅᔨᓴᖅᑕᐅᓯᒪᔪᑦ, ᐊᑐᖅᑕᐅᖃᑦᑕᕐᓂᐊᕐᒥᔪᖅ ᒐᕙᒪᒃᑯᓐᓄᑦ ᐊᒻᒪ ᐃᓄᖕᓄᑦ ᑲᑐᔾᔨᖃᑎᒌᓄᑦ ᖃᐅᔨᓇᓱᒡᓗᑎᒃ 
ᐱᐅᓯᕆᔭᐅᔪᓐᓇᖅᑐᓂᒃ ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓄᖕᓄᑦ ᑭᒡᒐᖅᑐᖅᑎᐅᓕᕐᓗᑎᒃ, 
ᒪᓕᒡᓗᒍ ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᕈᑎᑦ.   

 
ᖃᑯᒍ ᖃᐅᔨᓴᓯᒋᐊᓛᕐᒪᑕ? 
ᖃᐅᔨᓴᓯᒋᐊᓛᖅᑐᑦ ᐊᐃᕆᓕ 6 ᐊᒻᒪ ᔫᓂ 1, 2021 ᐊᑯᓐᓂᖓᓐᓂ.   
 
 
ᖃᐅᔨᓴᕈᑎᑦ ᐱᐊᓂᒍᓐᓇᖅᐸᒃᑲ ᐅᖃᐅᓯᒃᑯᑦ ᐃᓕᑕᕆᔭᐅᓯᒪᔪᒃᑯᑦ ᓄᓇᕗᒻᒥ? 
ᐄ, ᖃᐅᔨᓴᕐᓂᖅ ᐱᔭᒃᓴᐅᔪᖅ ᖃᕆᑕᐅᔭᒃᑯᑦ ᐱᐊᓂᒐᒃᓴᐅᖕᒪᑕ ᐃᓄᒃᑎᑐᑦ (ᐃᓄᒃᑎᑐᑦ ᑎᑎᕋᖅᓯᒪᓪᓗᑎᒃ − 
ᕿᑭᖅᑖᓘᑉ ᓂᒋᐊᑕ ᐅᖃᐅᓯᖅᑕᕐᓂᒃ ᐊᒻᒪ ᐃᓄᐃᓐᓇᖅᑐᓐ), ᖃᓪᓗᓈᑐᑦ ᐊᒻᒪ ᐅᐃᕖᑐᑦ.  
 
ᐊᔾᔨᒋᔭᐅᙱᑦᑐᖅ ᐃᓯᕈᓐᓇᐅᑏᑦ ᐃᓯᕐᕕᒋᓱᖓᕈᖕᓂ, ᓂᕈᐊᕈᓐᓇᕐᓂᐊᖅᐳᑎᑦ ᐅᖃᐅᓯᖅᑕᒥᒃ ᓂᕈᐊᕆᔭᕐᓂᒃ 
ᐊᐱᖅᑯᑎᑦ ᖃᐅᔨᓴᕈᑎᑦ ᐱᐊᓂᒐᓱᖕᓂᐊᕐᓗᒋᑦ. 

ᑭᒃᑯᑦ ᐃᓚᐅᓚᐅᖅᐸᑦ ᐊᐱᖅᑯᑎᑦ ᐋᖅᑭᒃᓱᖅᑕᐅᑎᓪᓗᒋᑦ ᖃᐅᔨᓴᖅᑕᐅᔪᓪᓗ ᐅᔾᔨᕆᔭᐅᓕᖅᑎᓪᓗᒋᑦ? 
2021−ᒥ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᔪᓄᑦ ᐊᐱᖅᑯᑎᑦ ᐋᖅᑭᒃᑕᐅᓚᐅᖅᐳᖅ 
ᑲᑐᑎᔭᐅᓪᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ, ᓄᓇᕗᑦ ᒐᕙᒪᒃᑯᓐᓂ, ᐱᓕᒻᒪᒃᓴᐃᕕᖕᒥᐅᓂᒃ, ᐃᖅᑲᓇᐃᔭᖅᑎᑦ 
ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ ᐊᒻᒪ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ.   ᐊᐱᖅᑯᑎᑦ ᖃᐅᔨᓴᖅᑕᐅᓚᐅᖅᐳᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᖃᓗᖕᓂ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᓄᓇᕗᑦ ᒐᕙᒪᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᐅᔾᔨᕆᔭᐅᓕᖅᑎᓪᓗᒍ ᖃᐅᔨᓴᕈᑎᑦ 
ᓇᓗᓇᐃᕐᓗᒋᓪᓗ ᐱᒻᒪᕆᐅᓂᖏᑦ ᖃᐅᔨᓴᖅᑐᓂᒃ ᐃᓚᐅᓂᖅ ᐱᔪᓐᓇᖁᓪᓗᒋᑦ ᐱᐊᓂᒃᓯᒪᔪᓂᒃ 
ᑕᒻᒪᖅᑕᖅᓯᒪᙱᑦᑐᓂᒡᓗ ᑐᑭᓯᒋᐊᒐᒃᓴᓂᒃ ᑐᓴᐅᒪᑎᑦᑎᔾᔪᑎᒃᓴᓂᒃ ᐱᓕᕆᐊᓂᒃ ᐊᒻᒪ ᐊᑐᐊᒐᕐᓂᒃ 
ᑎᑎᕋᖅᓯᒪᓂᓕᒃ 23−ᒧᑦ ᓄᓇᕗᒻᒥ ᐊᖏᕈᑏᑦ ᐱᔾᔪᑎᒋᓪᓗᒋᑦ. 
 
 
ᖃᓄᐃᓕᖓᓕᕐᓂᖏᓪᓕ ᓇᓂᔪᓐᓇᕋᒃᑭᑦ 2016−ᒥ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ 
ᖃᐅᔨᓴᖅᑕᐅᓯᒪᔪᑦ? 
ᖃᓄᐃᓕᖓᓕᕐᓂᖏᑦ 2016−ᒥ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᖅᑕᐅᓯᒪᔪᑦ 
ᐃᓚᓕᐅᔾᔭᐅᓚᐅᖅᓯᒪᕗᑦ 2018-ᒧᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᑦ ᐅᓂᒃᑳᒥ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓂᒃᑳᑉ ᒥᒃᓵᓄᑦ, ᐅᕗᖓ ᖃᐅᔨᒋᐊᕈᓐᓇᖅᐳᓯ ESDC.NILFA-
APAIN.EDSC@HRSDC-RHDCC.GC.CA -ᒧᑦ. 
 
 
ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᖅ ᐱᒻᒪᕆᐅᕙ? ᖃᓄᐃᒻᒪᓪᓗ 
ᑭᐅᔭᕆᐊᖃᖅᐳᖓ? 
ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓂᖅ ᐱᕕᒃᓴᑦᑎᐊᕙᐅᕗᖅ ᐃᖅᑲᓇᐃᔭᖅᑎᓄᑦ 
ᑐᓴᐅᒪᑎᑦᑎᓲᓄᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᐊᒻᒪ ᐃᓱᒪᒋᔭᖏᓐᓂᒃ ᖃᓄᕈᓘᔮᓗᒃ ᐱᔾᔪᑎᓄᑦ ᐊᒃᑐᐊᓂᓕᖕᓄᑦ 
ᐃᖅᑲᓇᐃᔭᕐᕕᖏᓐᓄᑦ, ᐃᓚᓕᐅᔾᔭᐅᓪᓗᑎᒃ ᐃᓕᓐᓂᐊᖅᑕᐅᔪᓐᓇᖅᑐᑦ, ᐱᓕᒻᒪᒃᓴᖅᑕᐅᒋᐊᓕᑦ, ᐊᒻᒪ 
ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᑦ. ᖃᐅᔨᓴᕈᑕᐅᔪᓂᒃ ᖃᓄᐃᓕᖓᓕᕐᓂᐅᔪᑦ ᐱᕕᖃᕈᑕᐅᓂᐊᖅᐳᑦ ᓄᓇᕗᑦ 
ᒐᕙᒪᒃᑯᓐᓄᑦ ᐊᒻᒪ ᑲᓇᑕᒥ ᒐᕙᒪᒃᑯᓐᓄᑦ ᓇᓗᓇᐃᖅᓯᔪᓐᓇᕐᓗᑎᒃ ᑭᓱᑦ ᐱᓕᕆᐊᖑᑦᑎᐊᕐᒪᖔᑕ ᑕᒪᐃᓐᓂᒃ 
ᐱᓕᕆᕝᕕᖕᓂᒃ ᓇᐅᒃᑯᓪᓗ ᐱᐅᓯᒋᐊᖅᑕᐅᒋᐊᖃᕐᒪᖔᑕ.   
 
ᖃᓄᐃᓕᖓᓕᕐᓂᖏᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓂᖏᑦ ᐊᑐᖅᑕᐅᖃᑦᑕᕐᓂᐊᕐᒥᔪᑦ 
ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᑲᓇᑕᒥ ᒐᕙᒪᒃᑯᓐᓄᑦ ᐋᖅᑭᒃᓯᓇᓱᒡᓗᑎᒃ ᖃᐅᔨᓴᕈᑎᒃᓴᓂᒃ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓂᒃ ᐊᒻᒪ ᐃᖅᑲᓇᐃᔭᓯᒋᐊᓚᐅᙱᓐᓂᖏᓐᓂᒃ ᐱᕙᒌᔭᕈᑎᒃᓴᓄᑦ ᐸᕐᓇᐅᑎᑦ 
ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᑦ ᐃᑲᔪᖅᓱᕐᓗᒋᓪᓗ ᐱᐅᓯᒋᐊᖅᓯᒪᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑦ ᒐᕙᒪᒃᑯᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ, ᐱᓕᕆᐊᒃᓴᕆᔭᐅᓪᓗᓂ ᑎᑎᕋᖅᓯᒪᓂᓕᒃ 23-ᒥ ᓄᓇᕗᒻᒥ 
ᐊᖏᕈᑎᒥᒃ. 
 
 
  



3 
 

ᖃᓄᖅ ᐊᒻᒪ ᓇᓂ ᖃᐅᔨᓴᓛᕐᒪᑕ? 
ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᖃᖅᑐᓕᒫᑦ ᓄᓇᕗᒻᒥ ᖃᖓᑐᐃᓐᓇᑦᑎᐊᖅ 
ᐊᐃᕆᓕ 6 ᐊᒻᒪ ᔫᓂ 1, 2021 ᐊᑯᓐᓂᖓᓐᓂ, ᑐᙵᓱᒃᑎᑕᐅᓂᐊᖅᐳᑦ ᐃᓚᐅᖁᔭᐅᓗᑎᒃ ᖃᐅᔨᓴᖅᑐᓂᒃ 
ᐃᕐᖐᓐᓈᖅᑕᐅᒃᑯᑦ ᑐᙵᓱᒃᑎᑕᐅᔾᔪᑎᒃᑯᑦ.  ᓄᓇᕗᑦ ᒐᕙᒪᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ 
ᐊᑐᐃᓐᓇᕈᖅᑎᑦᑎᓂᐊᖅᐳᑦ ᑭᒡᓕᓯᓂᐊᖅᑕᐅᓯᒪᔪᓂᒃ ᑲᓇᑕᒥ ᐃᖅᑲᓇᐃᔭᖅᑎᑦ ᐃᕐᖐᓐᓈᖅᑕᐅᒃᑯᑦ 
ᑐᕌᕈᑎᖏᓐᓄᑦ.  ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᑭᖑᓂᐊᒍᑦ ᓇᒃᓯᐅᔾᔨᑲᑕᓛᖅᑐᑦ ᑐᙵᓱᒃᑎᑦᑎᔾᔪᑎᓂᒃ 
ᐃᓗᓕᖃᕐᓗᑎᒃ ᐊᑦᑕᑕᕐᕕᒃᓴᓂᒃ ᐊᑐᐃᓐᓇᐅᑎᑦᑎᔪᓂᒃ ᐃᓯᕐᕕᐅᔪᓐᓇᖅᑐᓂᒃ ᖃᐅᔨᓴᕈᑎᑦ ᐊᐱᖅᑯᑎᓂᒃ 
ᐃᖅᑲᓇᐃᔭᖅᑎᓄᑦ ᐱᓕᕆᔭᕆᐊᖃᖅᑕᖏᓐᓂᒃ ᖃᕆᑕᐅᔭᒃᑯᑦ ᐃᖅᑲᓇᐃᔭᕐᕕᖕᒥ ᐃᓄᒃᑎᑐᑦ, ᐃᓄᐃᓐᓇᖅᑐᓐ, 
ᖃᓪᓗᓈᑐᑦ ᐅᕝᕙᓘᓐᓃᑦ ᐅᐃᕖᑐᑦ.     
 
 
ᖃᐅᔨᓴᓕᖅᐸᑕ ᑭᓱᓂᒃ ᐊᐱᖅᓲᑎᖃᕐᓂᐊᕐᒪᑕ? 
ᖃᐅᔨᓴᖅᑎᓪᓗᒋᑦ ᐅᑯᐊ ᐊᐱᖅᑯᑕᐅᓂᐊᖅᑐᑦ:  

 ᒫᓐᓇ ᐃᖅᑲᓇᐃᔮᕆᔭᖏᑦ ᒐᕙᒪᒃᑯᓐᓂ 
 ᕿᑐᕐᖓᕆᔭᐅᔪᑦ ᐸᐃᕆᔭᐅᒋᐊᓕᑦ 
 ᐅᖃᓯᖅᑕᕆᔭᐅᔪᑦ ᐃᖅᑲᓇᐃᔭᕐᕕᖕᒥ 
 ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
 ᐊᖓᔪᖅᑳᒥᒃ ᐃᑲᔪᖅᑐᐃᔾᔪᓯᑦ 
 ᐃᓱᒪᒋᔭᐅᔪᑦ ᐊᒻᒪ ᐱᐅᓯᕆᔭᐅᔪᑦ ᐱᔾᔪᑕᐅᓲᑦ ᐃᖅᑲᓇᐃᔭᕐᕕᖕᒥ 
 ᖃᓄᓗᒃᑖᖅ ᐱᔾᔪᑕᐅᓪᓗᑎᒃ ᐃᖅᑲᓇᐃᔭᖅᑎᑖᕆᔭᐅᕙᒃᑐᑦ 
 ᐱᓕᕆᐊᒃᑯᒥᒋᔭᐅᔪᑦ ᐊᒻᒪ ᑐᓗᖅᑕᕈᑏᑦ ᐃᖅᑲᓇᐃᔮᒧᑦ ᐱᐅᓯᒋᐊᖅᑎᑦᑎᓂᕐᒧᑦ 
 ᐃᓕᓐᓂᐊᖃᑦᑕᖅᓯᒪᔭᖏᑦ 
 ᐊᔪᙱᑕᑦ ᖃᐅᔨᖃᑦᑕᖅᓯᒪᔭᖏᓪᓗ 
 ᑐᓗᖅᑕᕈᑏᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕐᓃᑦ 
 ᐃᖅᑲᓇᐃᔭᖅᑎᓄᑦ ᑐᓗᖅᑕᕈᑏᑦ ᐊᒻᒪ ᖃᓄᖅᑑᕈᑎᑦ. 

 
 
ᖃᔅᓯᐅᓇᔭᖅᐸᒃᑭᐊᖅ ᐃᓄᐃᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐃᓚᐅᖁᔭᐅᓗᑎᒃ ᖃᐅᔨᓴᕈᑕᐅᔪᓂᒃ? 
ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔪᑦ ᐊᐱᖅᓲᑎᑦ ᐊᐅᓪᓚᖅᑎᑕᐅᓛᖅᑐᑦ ᑕᒪᐃᓐᓄᑦ ᒫᓐᓇ 
ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᓕᖕᓄᑦ ᓄᓇᕗᒻᒥ. 6,000 
ᖃᓂᒋᔮᓂ ᐃᖅᑲᓇᐃᔭᖅᑎᓄᑦ ᐱᕗᖅ.  
 
 
ᑭᒃᑯᑦ ᐃᓚᐅᔪᓐᓇᕐᒪᑕ ᖃᐅᔨᓴᖅᑕᐅᔪᓂᒃ?  
ᑕᒪᕐᒥᒃ ᐃᖅᑲᓇᐃᔮᖃᓪᓚᕆᒃᑐᑦ, ᐃᓱᓕᕝᕕᒃᓴᓕᖕᓂᒃ, ᐊᐅᔭᒃᑯᑐᐊᖅ, ᐃᖅᑲᓇᐃᔮᖃᓚᐅᑲᒃᑐᑦ ᐊᒻᒪ 
ᐃᖅᑲᓇᐃᔭᖅᑎᓄᑦ ᐃᓇᖏᖅᑎᓄᑦ ᐊᒻᒪ ᐃᓕᓴᐃᔨᓄᑦ ᐃᓇᖏᖅᑎᓄᑦ ᖃᖓᑐᐃᓐᓇᑦᑎᐊᖅ 
ᐃᖅᑲᓇᐃᔭᖃᑕᐅᔪᓄᑦ ᖃᐅᔨᓴᖅᑎᓪᓗᒋᑦ (ᐊᐃᕆᓕ 6-ᒥ ᔫᓂ 1, 2021-ᒧᑦ ᑎᑭᓪᓗᒍ) ᖃᐅᔨᓴᖅᑐᓂᒃ 
ᐃᓚᐅᔪᓐᓇᑦᑎᐊᖅᑐᑦ. ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒥᓂᒃ ᓄᖅᑲᖓᓚᐅᑲᒃᑐᑦ ᖃᐅᔨᓴᖅᑕᐅᓂᓕᒫᖏᓐᓂᒃ 
ᐃᓚᐅᑎᑕᐅᔾᔮᙱᑦᑐᑦ ᖃᐅᔨᓴᖅᑕᐅᔪᓂᒃ. 

ᖃᓄᐃᒻᒪᑦ ᐅᑯᐊ ᑐᑭᓯᒋᐊᒐᒃᓴᑦ ᐱᔭᐅᒋᐊᖃᖅᐸᑦ? ᐊᓯᑦᑎᓐᓂᒃ ᐱᓕᕆᔨᐅᔪᓂᒃ 
ᐱᓕᕆᐊᖑᔪᓐᓇᓚᐅᙱᒻᒪᑕ? 
ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔪᑦ ᐊᔾᔨᒋᔭᐅᙱᖦᖢᓂ ᖃᐅᔨᓴᕈᑕᐅᕗᖅ 
ᑲᑎᖅᓱᖅᑕᐅᔪᒪᓪᓗᑎᒃ ᑐᑭᓯᒋᐊᒐᒃᓴᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᖃᐅᔨᖃᑦᑕᖅᓯᒪᔭᖏᑦ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑏᑦ ᓄᓇᕗᒻᒥ.  ᐃᒪᐃᒃᑲᓗᐊᖅᑎᓪᓗᒍᓗ ᐃᓚᖏᑦ ᑐᑭᓯᒋᐊᒐᒃᓴᑦ ᑭᒡᓕᖃᕐᓂᖏᑦ 
ᐱᔭᐅᔪᓐᓇᕋᓗᐊᖅᑎᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᖃᕆᑕᐅᔭᒃᑯᑦ ᑎᑎᖅᑲᖁᑎᖏᓐᓂᒃ ᐊᒻᒪ 
ᐅᓂᒃᑳᖏᓐᓂᒃ, ᑐᑭᓯᒋᐊᒐᒃᓴᑦ ᐃᖅᑲᓇᐃᔭᖅᑎᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᐃᖅᑲᓇᐃᔮᖏᓐᓂᒃ, ᐅᕝᕙᓘᓐᓃᑦ 
ᑐᓗᖅᑕᕈᑎᓄᑦ ᐊᔪᕐᓇᖅᑐᖅᓯᐅᓕᖅᐸᒃᑐᓄᑦ ᐱᓕᒻᒪᒃᓴᕐᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᑦ 
ᒫᓐᓇ ᐊᑐᐃᓐᓇᐅᙱᑲᓚᐅᕐᒪᑕ. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᖃᐅᔨᓴᖅᑕᐅᔪᑦ 
ᐱᕕᖃᕈᑎᑦᑎᐊᕙᐅᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓴᖅᑭᑦᑎᔪᓐᓇᕐᓗᑎᒃ ᑲᙳᓇᖅᑑᓗᑎᒃ ᐃᓱᒪᒋᔭᖏᑦ 
ᖃᐅᔨᖃᑦᑕᖅᓯᒪᔭᖏᓐᓂᒃ ᐃᖅᑲᓇᐃᔭᕐᕕᖕᒥ. ᐅᑯᐊ ᑐᑭᓯᒋᐊᒐᒃᓴᑦ ᐱᔭᐅᒋᐊᖃᖅᐳᑦ ᑐᑭᓯᔭᐅᖁᓪᓗᒋᑦ ᒫᓐᓇ 
ᐊᓂᒍᖅᑕᐅᕙᓪᓕᐊᕙᒃᑐᑦ ᐊᒻᒪ ᓇᐅᒃᑯᑦ ᐱᐅᓯᒋᐊᖅᑕᐅᒋᐊᖃᕐᓂᖏᑦ, ᑐᕌᒐᖃᕐᓗᑎᒃ 
ᑲᔪᓯᑎᑕᐅᖏᓐᓇᕐᓗᑎᒃ ᐃᓄᐃᑦ ᑭᒡᒐᖅᑐᖅᑎᑦ ᒐᕙᒪᒃᑯᓐᓂ.  
 
 
ᖃᐅᔨᓴᖅᑕᐅᔪᓂᒃ ᐃᓚᐅᔭᕆᐊᖃᓪᓚᕆᒃᐳᖓ? 
ᖃᐅᔨᓴᖅᑕᐅᔪᑦ ᐃᓱᒪᖅᓲᑕᐅᒐᓗᐊᖅᑎᓪᓗᒍ, ᑭᐅᔾᔪᑎᑎᑦ ᐱᒻᒪᕆᐅᒋᒐᑦᑎᒍᑦ. ᑭᐅᔾᔪᑎᑎᑦ ᐃᑲᔫᑎᓂᐊᕐᒪᑕ 
ᐱᐊᓂᒃᑕᐅᓗᓂ ᐊᒻᒪ ᑕᒻᒪᖅᑕᖅᓯᒪᙱᓪᓗᑎᒃ ᑐᑭᓯᒋᐊᒐᒃᓴᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᓄᑦ.     
 
 
ᖃᓄᖅ ᓂᕈᐊᖅᑕᐅᓚᐅᕋᒪ ᐊᐱᖅᓱᖅᑕᐅᔪᒃᓴᓄᑦ? ᓇᑭᑦ ᐊᑎᕋ ᐱᓚᐅᕋᖕᓂ ᐊᒻᒪ ᐃᕐᖐᓐᓈᖅᑕᐅᒃᑯᑦ 
ᑐᕌᕈᑎᒐ? 
ᑲᓇᑕᒥ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ ᑲᒪᒋᔭᒃᓴᖃᓚᐅᖅᐳᑦ ᐊᑐᐃᓐᓇᐅᑎᑦᑎᒋᐊᖃᖅᖢᑎᒃ 
ᐃᖅᑲᓇᐃᔭᖅᑎᑦ ᐊᑎᖏᓐᓂᒃ ᐃᖅᑲᓇᐃᔭᕐᕕᖏᑕᓗ ᐃᕐᖐᓐᓈᖅᑕᐅᒃᑯᑦ ᑐᕌᕈᑎᖏᓐᓂᒃ ᑭᒡᓕᓯᓂᐊᖅᑎᒃᑯᑦ 
ᑲᓇᑕᒥ ᓇᒃᓯᐅᔾᔨᕕᒋᔭᐅᔪᓐᓇᕐᓂᐊᕋᔅᓯ ᑐᙵᓱᒃᑎᑦᑎᔾᔪᑎᒥᒃ ᐱᐊᓂᒃᑕᐅᖁᓪᓗᒋᑦ ᖃᐅᔨᓴᕈᑎᓄᑦ ᐊᐱᖅᓲᑎᑦ. 
 
 
ᓄᓇᕗᑦ ᒐᕙᒪᒃᑯᓐᓄᑦ/ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒐᓗᐊᖅᑐᖓ, ᑭᓯᐊᓂ ᐃᕐᖐᓐᓈᖅᑕᐅᒃᑯᑦ 
ᑎᑎᖅᑲᖅᑖᓚᐅᙱᑦᑐᖓ ᖃᐅᔨᓴᖅᑕᐅᔾᔪᑎᒧᑦ ᐊᑦᑕᑕᕐᕕᒃᓴᒧᑦ. ᖃᐅᔨᓴᕈᑎᑦ ᐱᓕᕆᓗᒋᑦ 
ᐱᐊᓂᒍᓐᓇᖅᐸᒃᑲ?  
ᐄ, ᖃᐅᔨᓴᕈᑎᑦ ᐱᐊᓂᒍᓐᓇᖅᑕᑎᑦ.  ᖃᐅᔨᒋᐊᕐᕕᒋᓗᒋᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᖃᕆᓴᐅᔭᓕᕆᔨᖏᑦ:  
ᐅᖄᓚᐅᑦ: ᓇᒡᒐᔾᔭᒥ ᐅᓪᓗᑐᐃᓐᓇᒧᑦ (ᑭᑭᑕᐅᓗᑎᒃ ᓄᖅᑲᖓᓐᓇᐃᑦ) 

ᐃᓄᒃᑎᑐᑦ ᐱᔨᑦᑎᕋᖅᑕᐅᔪᒪᒍᔅᓯ: 1-855-560-9735 
ᖃᓪᓗᓈᑐᑦ ᐅᐃᕖᑐᓪᓘᓐᓃᑦ ᐱᔨᑦᑎᕋᖅᑕᐅᔪᒪᒍᔅᓯ: 1-877-949-9492 (TTY: 1-800-363-
7629*) 
*ᐅᔾᔨᕆᔭᕆᐊᓕᒃ: ᐅᖄᓚᐅᓯᕆᔨᒧᑦ ᐃᑲᔪᖅᑕᐅᓗᑎᑦ ᐱᔨᑦᑎᕋᖅᑕᐅᒍᕕᑦ, ᐅᖃᓗᒡᕕᒋᔭᒃᓴᐅᕗᒍᑦ 
ᓴᓇᓐᓇᐅᓕᕌᖓᑦ. ᐅᖄᓚᐅᓯᕆᔨ ᐅᕙᑦᑎᓐᓄᑦ ᖃᐅᔨᒋᐊᖅᑎᙱᒃᑲᓗᐊᕐᓗᒍ ᓱᖁᑕᐅᙱᑦᑐᖅ. 
ᐃᕐᖐᓐᓈᖅᑕᐅᒃᑯᑦ (ᐃᓄᒃᑎᑐᑦ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ): infostats@canada.ca 

ᖃᓄᕐᓕ ᑐᑭᓯᒋᐊᒐᒃᓴᒃᑲ ᓴᐳᑎᓯᒪᖃᑦᑕᕐᓂᐊᕋᔅᓯᐅᒃ? ᖃᐅᔨᔭᐅᕈᓘᔭᔾᔮᙱᓚᖓ? 
ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐃᓕᖕᓂᒃ ᐱᔾᔪᑎᓕᖕᓂᒃ ᑐᓴᖅᑕᐅᑎᑦᑎᕈᓘᔭᖃᑦᑕᙱᑦᑐᑦ. ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ ᐱᖁᔭᒃᑯᑦ, ᑐᓴᒐᒃᓴᓕᒫᑦ ᐊᑐᐃᓐᓇᕈᖅᑎᑕᐅᔪᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ 
ᑐᓴᖅᑕᐅᑎᑕᐅᕈᓘᔭᖃᑦᑕᔾᔮᙱᑦᑐᑦ ᐊᑐᖅᑕᐅᑐᐃᓐᓇᖃᑦᑕᕐᓂᐊᖅᐳᓪᓗ ᑭᒡᓕᓯᓂᐊᕈᑕᐅᑐᐃᓐᓇᕐᓗᑎᒃ.  
 
ᑭᐅᔾᔪᑎᑎᑦ ᑲᑎᑕᐅᖏᓐᓇᖃᑦᑕᕐᓂᐊᖅᑐᑦ ᐊᓯᖏᓐᓄᑦ ᑭᐅᔾᔪᑕᐅᔪᓄᑦ ᐊᓯᖕᓂᒃ ᐃᖅᑲᓇᐃᔭᖅᑎᓂᒃ 
ᐃᖅᑲᓇᐃᔭᕐᕕᔅᓯᓐᓂᒃ.  ᖃᓄᑐᐃᓐᓇᖅ ᑐᓴᒐᒃᓴᑦ ᑐᓴᐅᒪᔭᐅᔪᑦ ᐃᖅᑲᓇᐃᔭᕐᕕᔅᓯᓐᓂ ᑭᑭᑦᑎᓯᒪᖃᑦᑕᕐᓂᐊᖅᑐᑦ 
ᐃᓄᖕᒨᖓᔪᑦ ᓇᓗᓇᐃᖅᓯᔾᔪᑎᓂᒃ ᓇᓗᓇᐃᖅᑕᐅᔪᓐᓇᖃᑦᑕᔾᔮᙱᒻᒪᑕ ᑭᒃᑯᒥᐊᑦ ᐃᓄᐃᑦ. 
 
ᑐᑭᓯᒋᐊᒃᑲᓐᓂᕈᒪᒍᔅᓯ ᑕᒪᐅᙵᕈᓘᔭᕆᐊᖃᙱᑦᑐᑦ ᒥᒃᓵᓄᑦ, ᑭᒡᓕᓯᓂᐊᖅᑎᒃᑯᑦ ᑲᓇᑕᒥ 
ᐃᑭᐊᖅᑭᕕᖓᓐᓄᐊᕈᓐᓇᖅᐳᓯ ᐅᕗᙵᕐᓗᓯ (www.statcan.gc.ca/eng/trust). 
 
 
ᖃᓄᐃᒻᒪᑦ ᐊᐱᖅᑯᑕᐅᔪᓄᑦ ᑭᐅᔭᕆᐊᖃᖅᐳᖓ ᐃᓄᖕᒧᑦ ᐃᑉᐱᖕᓇᓗᐊᖅᑐᐊᓗᖕᓂᒃ ᐸᒡᕕᓵᕆᔪᓂᒡᓘᓐᓃᑦ 
ᑲᙳᓇᖅᑐᖁᑎᓐᓂᒃ? 
ᐅᔾᔨᕈᓱᒃᑲᑦᑕ ᐃᓚᖏᑦ ᐊᐱᖅᑯᑎᑦ ᐃᓄᖕᒨᖓᓗᐊᕐᓂᖏᓐᓂᒃ, ᑭᓯᐊᓂᓕ ᖃᐅᔨᒪᔭᕆᐊᖃᕆᕗᓯ ᖃᓄᕈᓘᔮᓗᒃ 
ᑭᐅᔭᐅᓲᖑᓂᑦᑎᓐᓂᒃ ᐃᓄᒐᓴᕐᔪᐊᓂᒃ. ᐅᑯᐊ ᐊᐱᖅᑯᑎᑦ ᑲᑎᑕᐅᓲᖑᕗᑦ ᐊᑐᖅᑕᐅᓲᖑᕗᓪᓗ 
ᓴᖅᑭᑦᑎᓇᓱᒃᑎᓪᓗᒋᑦ ᐊᑕᖏᖅᖢᒋᑦ ᑭᒡᓕᓯᓂᐊᖅᑕᐅᓯᒪᔪᓂᒃ. ᓴᖅᑭᑦᑎᓲᖑᙱᑦᑐᒍᑦ ᖃᓄᑐᐃᓐᓇᖅ 
ᑐᑭᓯᒋᐊᒐᒃᓴᓂᒃ ᓇᓗᓇᐃᖅᓯᓯᒪᔪᓂᒃ ᐃᓄᒥᐊᓂᒃ. 
 
 
ᐊᑎᕋ ᐊᑐᖅᑕᐅᓂᐊᖅᐸ?  
ᐋᒃᑲ, ᑕᒪᕐᒥᒃ ᐃᓄᖕᒨᖓᔪᑦ ᑐᑭᓯᒋᐊᒐᒃᓴᑦ ᓲᕐᓗ ᐊᑏᑦ ᐊᒻᒪ ᐃᕐᖐᓐᓈᖅᑕᐅᒃᑯᑦ ᑐᕌᕈᑎᑦ ᐊᓯᐊᒍᖔᖅ 
ᑎᑎᕋᖅᑕᐅᓯᒪᓂᐊᖅᐳᑦ ᖃᐅᔨᓴᕈᑎᑦ ᑭᐅᔾᔪᑎᓂᒃ. ᐊᑏᓪᓗ ᑐᕌᕈᑏᓪᓗ ᐊᑐᖅᑕᐅᑐᐃᓐᓇᓲᖑᕗᑦ 
ᖃᐅᔨᒋᐊᕐᕕᐅᓪᓗᑎᒃ ᐃᓄᐃᑦ ᖃᐅᔨᓴᖅᑕᐅᔪᑦ, ᑐᑭᓯᒋᐊᒐᒃᓴᓪᓗ ᑎᑎᖅᑲᙳᖅᑎᑕᐅᔾᔮᙱᑦᑐᑦ ᐃᓄᒃ 
ᐱᔾᔪᑕᐅᔪᖅ ᓇᓗᓇᐃᖅᑕᐅᖃᑦᑕᔾᔮᙱᑦᑐᖅ. 
 
 
ᑭᒃᑯᑦ ᑲᒪᒋᔭᖃᕐᒪᑕ ᖃᐅᔨᓴᕐᓂᐅᔪᒥᒃ?  
ᖃᐅᔨᓴᖅᑕᐅᔪᑦ ᐱᓕᕆᐊᖑᓲᖑᕗᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ, ᑮᓇᐅᔭᑎᒍᓪᓗ ᐃᑲᔪᖅᑕᐅᓪᓗᑎᒃ ᑯᐃᑉ 
ᑭᒡᒐᖅᑐᖅᑎᖏᑕ ᓄᓇᖃᖅᑳᖅᓯᒪᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᐃᖅᑲᓇᐃᔭᖅᑎᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ. 

ᖃᑯᒍᓕ ᖃᐅᔨᓴᖅᑕᐅᔪᓂᒃ ᖃᓄᐃᓕᖓᓕᕐᓂᐅᔪᑦ ᐊᑐᐃᓐᓇᐅᓕᕐᓂᐊᕐᒪᑕ? 
ᖃᕆᑕᐅᔭᒃᑯᑦ ᑐᖅᑯᖅᑐᐃᔾᔪᑎᓄᑦ ᐴᖅᑲᖅᑕᐅᓂᐊᖅᑐᑦ ᐊᑐᐃᓐᓇᕈᖅᑎᑕᐅᓛᖅᑐᑦ ᐅᐱᕐᖔᒃᑯᑦ 2022−ᒥ.  
ᑐᓴᒐᒃᓴᐅᓗᑎᒃ ᓴᖅᑭᑕᐅᔪᖃᓛᖅᑐᖅ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐃᑭᐊᖅᑭᕕᖓᓐᓂᒃ.  
 
ᐊᒻᒪ ᓱᓕ, ᖃᓄᐃᓕᖓᓕᕐᓂᖏᑦ 2021−ᒥ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᖅᑕᐅᓯᒪᔪᑦ 
ᐃᓚᓕᐅᔾᔭᐅᓚᐅᖅᓯᒪᕗᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᑦ ᐅᓂᒃᑳᒥ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓂᒃᑳᑉ ᒥᒃᓵᓄᑦ, ᐅᕗᖓ ᖃᐅᔨᒋᐊᕈᓐᓇᖅᐳᓯ ESDC.NILFA-
APAIN.EDSC@HRSDC-RHDCC.GC.CA-ᒧᑦ. 
 
 
ᖃᐅᔨᓴᕈᑎᑦ ᐱᐊᓂᒍᓐᓇᖅᐸᒃᑲ ᐅᖃᐅᓯᒃᑯᑦ ᐃᓕᑕᕆᔭᐅᓯᒪᔪᒃᑯᑦ ᓄᓇᕗᒻᒥ? 
ᐃᑲᔪᖅᑕᐅᓐᓇᖅᑐᖅ ᐃᓄᒃᑎᑐᑦ, ᖃᓪᓗᓈᑐᑦ ᐅᕝᕙᓘᓐᓃᑦ ᐅᐃᕖᑐᑦ ᐃᕐᖐᓐᓈᖅᑕᐅᒃᑯᑦ ᐅᕝᕙᓘᓐᓃᑦ 
ᐅᖃᓘᑎᒃᑯᑦ. 
 
 
ᓇᑭᑦ ᖃᐅᔨᒃᑲᓐᓂᕈᒪᒐᒪ ᑐᑭᓯᒋᐊᒐᒃᓴᒃᑲᓐᓂᕐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᖃᐅᔨᓴᕈᑕᐅᓯᒪᔪᓂᒃ? 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ:  

 ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᕆᑕᐅᔭᓕᕆᔨᒃᑯᖏᑦ: 1-855-560-9735 (ᐃᓄᒃᑎᑐᑦ); 1-877-949-
9492 (ᖃᓪᓗᓈᑐᑦ  ᐅᐃᕖᑐᓪᓗ) 

 ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᖃᕆᑕᐅᔭᓕᕆᔨᒃᑯᑦ ᐃᕐᖐᓐᓈᖅᑕᐅᒃᑯᑦ ᑐᕌᕈᑖ: 
infostats@canada.ca (ᐃᓄᒃᑎᑐᑦ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ) 

 ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐃᑭᐊᖅᑭᕕᖓᑦ: www.statcan.gc.ca/NGES 
 ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ: 1-867-473-2660 (888) 331-4433 (ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ) 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᕐᖐᓐᓈᖅᑕᐅᑖ: info@gov.nu.ca (ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ) 
 

 
ᖃᐅᔨᓴᕈᑎᑦ ᑭᐅᓯᒋᐊᕈᒃᑭᑦ ᐱᐊᓂᒍᓐᓇᙱᒃᑯᒃᑭᓪᓗ, ᖃᕆᑕᐅᔭᒃᑯᑦ ᑐᖅᑯᕈᓐᓇᖅᐸᒃᑲ 
ᐱᓕᕆᔪᓐᓇᖅᓯᒍᒃᑭᓪᓗ ᐱᐊᓂᒍᓐᓇᓛᖅᐸᒃᑲ? 
ᐄ, 'ᓇᕿᑦᑎᑐᐃᓐᓇᕐᓗᑎᒃ ᐊᓯᐅᔨᙱᑦᑐᓐᓇᖅᑕᑎᑦ ᑭᖑᓪᓕᕐᒥ ᐱᓕᕆᔪᒪᓕᕈᕕᒋᑦ ᓇᕿᑐᐃᓐᓇᕐᓗᒍ 
ᒪᒃᐱᒃᑲᓐᓂᕈᓐᓇᖅᑕᑦ' ᓇᕿᑦᑕᕆᐊᓕᒃ ᐊᐱᖅᑯᑎᑦ ᓇᕿᓪᓗᒋᑦ ᒪᒃᐱᖅᑐᒐᐅᑉ ᐊᑖᒍᑦ. ᐃᓯᕈᓐᓇᐅᑎᒃᓴᕐᓂᒃ 
ᑎᑎᕋᕆᐊᖃᕐᓂᐊᖅᐳᑎᑦ. ᐊᐱᖅᑯᑎᓂᒃ ᒪᓕᒋᐊᓕᑦ ᐊᑐᐃᓐᓇᐅᑎᑕᐅᔪᑦ ᐊᐱᖅᑯᑎᓂᒃ. 
 
 
 
 
 
 


